
ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐱᓕᕆᐊᒃᓴᐃᑦ 
 
ᐃᓗᓕᓪᓗᐊᑕᖏᑦ 
 
ᖁᑦᑎᖕᓂᓕᖕᓃᑦᑐᓄᑦ: 4-5 (ᐅᑭᐅᓖᑦ 9-11)  
ᐊᑯᓂᐅᑎᒋᓂᖓ: ᐃᒻᒪᖄ 45 ᒥᓂᑦᔅ 
 
ᑕᒪᓐᓇ ᐱᓕᕆᐊᒃᓴ ᐱᓕᕆᐊᖑᖃᑎᖃᕈᓐᓇᖅᑐᖅ ᐃᑲᔪᖅᑐᐃᓗᓂᓘᓐᓃᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ ᐊᕙᑎᒨᖓᔪᒧᓪᓘᓐᓃᑦ 
(ᑕᑯᓗᒍ ᐅᐃᒍᓯᒪᔪᖅ A). ᑖᓐᓇ ᐱᓕᕆᐊᒃᓴᖅ ᐃᑲᔫᑎᓂᐊᖅᑐᖅ ᐃᓕᓐᓂᐊᕐᑎᓂ ᑕᐅᑐᙳᐊᕐᓂᖕᓂᑦ ᐱᒻᒪᕆᐅᔪᓂᑦ ᐊᕙᑎᒧᑦ 
ᖃᓄᐃᒻᒪᓪᓗ ᐅᕙᑦᑎᓐᓄᑦ ᐱᒻᒪᕆᐅᖕᒪᖔᑦ, ᓄᓇᓄᑦ, ᓂᕐᔪᑎᓄᓪᓗ. 
 
ᐱᓕᕆᐊᒃᓴᑦ: 

 ᐱᒋᐊᖕᓂᖃᕐᓗᑎ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄ ᐅᖃᐅᓯᖃᕐᓗᓯ ᐊᕙᑖᓂ, ᖃᓄᐃᑦᑑᓂᖏᑦ ᓯᓚᑦ, ᓯᓚᒥᒃᓗ. 
 ᓴᖅᑭᓪᓗᒋᑦ ᐱᓕᕆᐊᒃᓴᑦ. 
 ᐃᓱᒪᒃᓴᖅᓯᐅᖃᑎᒋᓗᒋᑦ ᐃᓕᓐᓂᐊᕐᑏᑦ. 
 ᐱᐊᓂᒡᓗᒍ ᐱᓕᕆᐊᖑᔪᖅ. 
 ᐅᖃᐅᓯᕆᓗᒋᑦ ᐱᓕᕆᐊᖑᓵᑦᑐᑦ ᐃᓕᓐᓂᐊᕐᑏᑦ ᓴᓇᓵᖅᑕᖏᑦ. 

 
 
ᐃᓱᒪᒃᓴᖅᓯᐅᖕᓂᖅ 
 
ᐱᒋᐊᓚᐅᙱᓐᓂᖏᓐᓂᑦ, ᐃᓕᓐᓂᐊᕐᑏᑦ ᐃᓱᒪᒃᓴᖅᓯᐅᖅᑎᓚᐅᕐᓗᒋᑦ ᑎᑎᕋᐅᔭᖕᓂᐊᖅᑕᒥᖕᓂᒃ ᐱᔾᔪᑎᖃᖅᑐᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂ ᐊᕙᑎᒥᓪᓗ.  ᐅᑯᐊ ᑕᒡᕙ ᐃᓚᖏᑦ: 

 ᐱᒻᒪᕆᐅᔪᖅ ᐊᕙᑎᒧᑦ 
 ᐱᒻᒪᕆᐅᔪᖅ ᐃᓕᖕᓄᑦ (ᓲᕐᓗ ᐊᐅᓪᓛᖕᓂᖅ ᓄᓇᐃᓐᓇᒧᑦ, ᓴᓗᒪᔪᒥᑦ ᐱᙳᐊᕐᕕᖃᖕᓂᖅ) 
 ᐱᐅᒋᓛᑦᑎᐊᑦ ᐅᑭᐅᖅᑕᖅᑐᒥᑦ ᓂᕐᔪᑎ 
 ᐱᕈᖅᑐᖅ ᓇᓂᔪᓐᓇᖅᑕᐃᑦ ᓄᓇᒥᑦ 
 ᓴᐳᒻᒥᒃᖠᕈᑎᒋᔪᓐᓇᖅᑕᐃᑦ ᐊᕙᑎᒧᑦ 
 ᖁᕕᐊᒋᔭᐃᑦ ᓄᓇᐃᓐᓇᖕᒥᑦ 
 ᐃᖏᕐᕋᖃᑦᑕᖕᓃᑦ 
 ᐃᓄᐃᑦ 
 ᓯᑯ/ᑕᓯᐅᑉ ᓯᑯᐊ 

 
 
 
 
 
 
 
 
 
 
 
 
 
 
 
ᐊᑐᒐᒃᓴᐃᑦ 
 

 8.5 x 11” ᐊᖏᓂᓕᖕᓂᑦ ᐊᓕᓚᔪᓂᑦ ᐃᓕᓐᓂᐊᕐᑎᓕᒫᓄᑦ (ᖃᐅᓪᓗᖅᑕᒥ ᑕᖅᓴᓕᖕᒥᓪᓘᓐᓃᑦ) 

 ᑎᑎᕋᐅᑎᕐᔪᐊᑦ, ᑕᖅᓯᖅᓱᐃᔾᔪᑏᑦ ᕿᔪᐊᕐᔪᑦ ᐊᐅᒃᑕᔫᓪᓘᓐᓃᑦ 
 ᓂᐱᐅᑎᒥᑦ ᓂᐱᑎᕈᑎᒥᒃᓘᓐᓃᑦ 
 1 ᐊᖏᔪᒥᑦ ᕿᑐᒃᑐᒐᐅᔭᖕᒥᑦ ᐊᒥᓱᒐᔭᖕᓂᓪᓘᓐᓃᑦ ᐊᓕᓚᔪᕐᔪᐊᑦ ᓂᐱᑎᓯᒪᔪᑦ 

 
ᐱᓕᕆᓂᖅ  
 

1. ᑐᓂᐅᖅᑲᐅᑎᒃᓴᑦ – ᑕᖅᓯᖅᓱᐃᔾᔪᑏᑦ ᕿᔪᐊᕐᔪᑦ ᐊᐅᒃᑕᔫᓪᓘᓐᓃᑦ. 
2. ᐃᓕᓐᓂᐊᕐᑏᑦ ᑎᑎᕋᐅᔭᖅᑎᓪᓗᒋᑦ ᐱᒻᓚᕆᐅᔪᓂᑦ ᐊᕙᑎᑦᑎᓐᓂ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃᓘᓐᓃᑦ.  

ᐃᓱᒪᒃᓴᖅᓯᐅᕆᐊᖃᖅᐸᑕ, ᐃᖅᑲᐃᓯᒋᐊᕐᓗᒋᑦ ᐃᓱᒪᒃᓴᖅᓯᐅᖃᑎᒌᖕᓂᕆᖅᑲᐅᔭᖏᓐᓂᑦ.  
3. ᖃᐅᔨᒋᐊᕐᕕᒋᑲᑕᒃᓗᒋᑦ, ᐃᑲᔪᖅᑐᕐᓗᒋᑦ ᓈᓚᒃᓗᒋᓪᓗ ᐃᓱᒪᒃᓴᖅᓯᐅᖅᑎᓪᓗᒋᑦ ᑎᑎᕋᐅᔭᒐᒃᓴᒥᖕᓂᒃ.  
4. ᓂᐱᑎᕐᓗᒋᑦ ᓂᐱᐅᓯᕐᓗᒋᓪᓘᓐᓃᑦ ᑎᑎᕋᐅᔭᖅᑕᑦ ᐊᑕᐅᓯᐊᓘᖕᒧᑦ ᐊᓕᓚᔪᖕᒧᑦ (ᓲᕐᓗ ᕿᑐᒃᑐᒐᐅᔭᓂᑦ 

ᐊᓕᓚᔪᑯᑖᓂᒃᓘᓐᓃᑦ). ᓂᕕᙵᕐᓗᒍᑦ ᐃᓕᓐᓂᐊᕐᕕᖕᒥᑦ.   
 

ᐅᖃᐅᓯᖃᖕᓂᖅ 
 
ᐅᖃᐅᓯᕆᓗᒋᑦ ᑎᑎᕋᐅᔭᖅᑕᐅᓵᖅᑐᑦ ᑖᑉᑯᓄᖓ.   

 ᑭᓱᙳᐊᓕᐅᖅᖃᐅᕕᑦ ᖃᓄᐃᒻᒪᓪᓗ?  
 ᖃᓄᐃᒻᒪᑦ ᐱᒻᒪᕆᐅᕙ ᐊᕙᑎᒧᑦ? ᖃᓄᖅ ᐊᒃᑐᐊᓂᖃᖕᒪᑦ ᓯᓚᒧᑦ ᐊᓯᔾᔨᖅᐸᓪᓕᐅᔪᒧᑦ?  
 ᓇᓕᐊᒃᓕ ᐱᐅᒋᕕᐅᒃ? ᖃᓄᐃᒻᒪᑦ?  

ᐅᐃᒍᖓ A 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐅᖃᓕᒫᒐ 

 
ᖃᐅᔨᔭᒪᐅᔭᕆᐊᓕᒃ: ᐅᓇ ᐃᓚᓕᐅᑎᓯᒪᔪᖅ ᖃᐅᔨᒋᐊᕈᑕᐅᔪᓐᓇᖅᖢᓂ.  ᐊᓯᔾᔨᕈᒪᑐᐃᓐᓇᕆᐊᓖᑦ ᑖᒃᑯᐊ 
ᖃᐅᔨᒋᐊᕈᑎᒃᓴᒃᑲᓐᓂᖕᓂᑦ, ᑭᓱᓕᕆᔪᓂᒃᓘᓐᓃᑦ (ᓲᕐᓗ ᓯᓚᕐᔪᐊᕐ ᐅᔅᓯᒃᓯᓕᕐᓂᖓᓂ). ᐃᑭᐊᖅᑭᕕᑦᑎᓐᓄᐊᕐᓗᑎᑦ ᐅᕙᓂ 
www.climatechangenunavut.ca/resources ᖃᐅᔨᒋᐊᒃᑲᓐᓂᕈᑎᒃᓴᓂ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᑦ.   
 
 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᕙᑎᓗ 
 

- ᑭᓇ ᐊᕙᑎᒥᑦ ᖃᐅᔨᒪᕙ?  
o ᐊᕙᑎ ᑭᓱᓕᒫᑦ ᐊᕙᑎᖕᓃᑦᑐᑦ − ᓄᓇᓕᒫᑦ, ᐱᕈᖅᑐᑦ, ᐆᒪᔪᐃᓪᓗ.  
o ᑭᓱᓕ ᐊᕙᑎᒥᑦ ᐱᐅᒋᔭᖃᕋᕕᑦ? ᐅᕝᕙᓘᓐᓃᑦ ᐱᒻᒪᕆᐅᕙ ᐃᓕᖕᓄᑦ? ᖃᓄᐃᒻᒪᑦ ᐱᒻᒪᕆᐅᕙ?  

- ᓯᓚ 
o ᑭᓇ ᐅᓪᓗᒥ ᓯᓚ ᖁᕕᐊᒋᕙᐅᒃ? ᖃᓄᐃᑉᐸᓕ ᓯᓚ? ᐅᖅᑰᓂᖓ, ᓄᕗᔭᓐᓂᖓ, ᐊᓄᕆ, ᒪᖁᒡᓘᓐᓃᑦ 

ᐊᐳᓪᓘᓐᓃᑦ ᓯᓚᐅᑉ ᐃᓚᒋᕙᔾᔪᒃ.  ᓯᓚ ᕿᓚᒻᒥᐅᑦᑕᖅᐳᖅ.  ᐃᒻᒪᖄ ᐅᓪᓗᒥ ᓯᕿᓐᓂᑐᐃᓐᓇᕆᐊᓕᒃ ᑭᓯᐊᓂᓕ 
ᖃᓐᓂᕈᔪᒃᓗᓂ ᖃᐅᒃᐸᑦ.  

- ᓯᓚᐅᑉ ᖃᓄᐃᑦᑑᓂᖓ  
o ᓯᓚᐅᑉ ᖃᓄᐃᑦᑑᓂᖓᓕ ᑭᓲᖕᒪᑦ? ᖃᓄᐃᑦᑑᓂᖓ ᐊᔾᔨᒋᙱᐊᕐᔪᒃᐸᐅᒃ ᓯᓚᒥᑦ.  ᓯᓚᐅᑯᑖᖅᑐᖅ ᐊᑯᓂᑦ, 

ᐊᕐᕌᒍᑦ 30 ᐅᖓᑖᓄᑦ.  ᓄᓇᕗᒻᒥᓪᓕ, ᐅᑭᐅᖅᑕᖅᑐᒥᑦ ᓄᓇᑐᐃᓐᓇᖃᖅᐳᒍᑦ ᖃᓄᐃᓐᓂᖓᓂ.  ᑕᐃᒫᒃ 
ᐸᓂᖅᑐᒻᒪᕆᐅᓪᓗᓂ ᓂᒡᓚᓱᒻᒪᕆᒃᖢᓂᓗ, ᐊᓄᕆᖃᓪᓛᓗᒃᖢᓂᓗ.  

- ᑭᓇᓕ ᑐᓴᓚᐅᖅᓯᒪᕙ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ?  
o ᓯᓚ ᐊᓯᔾᔨᖅᐸᓪᓕᐊᓕᖃᑦᑕᖅᐳᑦ ᓯᓚᐅᑉ ᐃᓕᖓᓂᖏᑦ, ᖃᓄᐃᑉᐸᖕᓂᖏᓪᓗ ᐊᔾᔨᒋᔪᓐᓃᕌᖓᒥᔾᔪᒃ 

ᐃᓕᖅᑯᓯᐅᔪᒥᑦ.  
- ᐅᔾᔨᕈᓱᒃᓯᒪᔪᖃᖅᐹ ᐊᓯᔾᔨᖅᓯᒪᔪᓂᑦ ᐊᕙᑎᑦᑎᓐᓂ? 

o ᐊᓯᔾᔨᖅᓯᒪᔪᑦ ᖃᐅᔨᓴᖅᑎᓄᑦ ᐃᓐᓇᑐᖃᓄᓪᓗ ᑕᑯᔭᐅᓯᒪᓕᖅᑐᑦ ᐅᑯᐊᖑᔪᑦ: ᐊᓯᔾᔨᖕᓂᖓ ᓂᒡᓕᓇᖕᓂᖓ 
(ᐅᖅᑰᓂᕐᓴᐅᕌᕐᔪᑐᐃᓐᓇᕆᐊᓕᒃ), ᐊᔾᔨᒌᙱᑦᑐᑦ ᓯᓚᑦ ᐃᓕᖓᓂᖏᑦ (ᓲᕐᓗ ᐊᓄᕌᖕᓃᑦ ᐱᖅᓯᖕᓃᓪᓗ), 
ᓄᑖᓪᓘᓐᓃᑦ ᐱᕈᖅᑐᑦ ᐆᒪᔪᓪᓘᓐᓃᑦ. 

o ᖃᓄᐃᒃᑲᓐᓂᕈᓐᓇᖅᐸ ᖃᓄᐃᑦᑑᓂᖓ ᓯᓚᓘᓐᓃᑦ ᐊᓯᔾᔨᖅᐸᑦ?  ᐊᔪᖕᓇᖕᓂᖅᓴᐃᓕᑐᐃᓐᓇᕆᐊᓕᒃ 
ᐊᖑᓇᓱᖕᓂᖕᓂᑦ, ᐃᖃᓗᒐᓱᖕᓂᖕᓂᑦ, ᐊᐅᓛᖕᓂᖕᓂᓪᓘᓐᓃᑦ ᐊᐅᔭᒃᑯᑦ.  

